
	గీ.	
అంగభూపతి యిట్లు నిజాంగబలము, చెంగఁ దోలిన దానవపుంగవుండు

రోషభీషణమూర్తి యై శోష మొందఁ, జేసె నాగ్నేయశరమున క్షితిపుబలము.

	చ.	
అరిబలమర్దనుండు దనుజాధిపపుంగవుఁ డంగదేశభూ

నరబలము న్నిజాశుగదివాకంపంక్తుల నింతలింత లై

ధరఁ దొరుగంగ నేయులయు దైత్యుమహోద్ధతి కోర్వలేక య

న్నరపతి వాఱ నాతనిధనంబులు చిక్కె నిశాటభర్తకున్.

	క.	
[1]అంగాధీశవిమర్దన, శృంగారపువింతసొబగు చెలు వమరంగా

నంగాలంకృతిబలుఁ డౌ, చుం గదలెన్ దైత్యరాజసుతుఁ డుద్ధతుఁడై.

	వ.	
ఇ ట్లంగరాజభంగప్రదుం డగుదానవపుంగవుం డచ్చోటు గదలి వియచ్చర

వాహినీసమీపంబునకుం జని బలాశ్వ ద్రోణశ్వ భూమధ్వజు చంద్రధ్వజ

సుభద్ర భద్రప్రముఖు లైనసముద్రతీరనివాసు లగు నౌసాధనభూధవులం

జయించి తదర్పితబహుపదార్థపరిబృంహితహృదయానురాగుం డై యానా

గరకోత్తముండు వియత్తరంగిణీసముత్తరణంబు చేసి పారియాత్రగోత్రసవిధం

బున వివిధబలంబులును విడియించి యడరునప్పుడు.

	ఉ.	
సైనికు లెల్ల నాసవరసంబులు గ్రోలి మదాంధచిత్తు లై

సానుమదగ్రభాగములఁ జందనశీతలచంద్రకాంతవే

దీనినహంబులందు వడఁదేఱి పథశ్రమ ముజ్జగించి నా

నానుపమానసౌఖ్యవిభవాతిశయంబునఁ బొల్చి రచ్చటన్.

	గీ.	
భానుఁ డంత నస్తపర్వతంబున కేగెఁ, దమము ముదిరె దారకములు మింటఁ

దెలివి మెఱసి నెఱసె జలజారి ప్రాక్ఛైల, శృంగ మెక్కి కళలఁ జెంగలించె.

ప్రహ్లాదునికడకు దేవరాతుఁడువచ్చుట

	గీ.	
అట్టివేళయందు నచటికి భువనైక , పూతుఁ డాదృతార్థజాతుఁ డఘవి

ఘాతుఁ డైనదేవరాతుండు చనుదెంచె, శుక్రశిష్యుఁ డుక్తిశక్రగురుఁడు.

	వ.	
ఇ ట్లేగుదెంచి యానీవారముష్టింపచుండు త్రివిష్టవపరిపూర్ణప్రభాపటలజటి

లుండై నిశాటపతిం గదియ నతం డతనిఁ బ్రత్యుత్థానప్రణామప్రార్థనా

ప్రముఖసపర్యాచర్యలం బరితుష్టహృదయుం గావించి యుచితాసనంబున

సమాసీనుం జేసి ఘటితకరకమలుం డై విమలవచోవిలసనంబు లొలయ

నిట్లనియె.

	↑ వంగాధీశ

		 ఈ పేజీలో చివరి మార్పు 5 మార్చి 2021న 19:36కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

